
CONGREGATIO GENERALIS LXXIX 

2 decembris 1963 

Exc.mus P. D. P E R I C L E S F E L I C I , arch. tit. Samosatensis, secreta­
rias generalis Ss. Concilii: 

Audiant Patres venerabiles! Sancta Missa de Spiritu Sancto hodie 
celebrabitur ab exc.mo D. Petro Ngo-Dinh-Thuc, arch. Huéensi. Hie 
Missam offeret in sufiragium suorum duorum fratrum qui tragice pe-
rierunt, quorum alter erat praeses Reipublicae Vietnamensis. Hodie 
recurrit dies trigésima mortis. Luctum exc.mi Patris et confratris reli­
giose participemus atque preces offeramus. 

[Missae celebratio]. 
Faveant audire Patres! Hodie erit ultima congregatio generalis huius 

secundae periodi Sacrosancti Concilii. 
Crastina, habebitur solemnis celebratio IV centenarii Sacrosanctae 

Tridentinae Synodi, coram Summo Pontífice. Post celebrationem huius 
centenarii — in qua, post Missam celebratam ab em.mo D. cardinali a 
Publicis Ecclesiae Negotiis, habebitur commemoratio facta ab em.mo 
card. Ioanne Urbani, patr. Venetiarum — post hanc caeremoniam, ut 
dixi, communicabitur Patribus peculiare documentum Ss.mi D. Nostri 
Pauli, Divina Providentia Papae VI , in quo statuuntur peculiares fa-
cultates quae episcopis residentialibus et titularibus conceduntur. Do­
cumentum, quod refert diem 30 novembris, in festo S. Andreae, incipit 
his verbis Pastorale munus. 

Patribus venerabilibus nunc communico quae facienda erunt in 
hac — ut dicitur — « intersessione »: commissiones, quae novis mem-
bris ditatae sunt et aliis quoque a Summo Pontífice ditabuntur, valde 
adlaborabunt, frequentibus sessionibus, ad studendum omnibus ani-
madversionibus quae factae sunt a Patribus circa materias discussas in 
hac periodo. Patres qui volunt, possunt novas quoque animadversiones, 
tamen non ultra diem 31 ianuarii anni proximi, ad secretariam mittere, 
ita ut, incipiente nova periodo, habeantur novi textus cum emendatio-
nibus et ita ad finem, si Deus favebit, perducatur studium et investigado. 

Quoad alia argumenta, quae statuta erant in Índice quem vos, Patres 
venerabiles, bene nostis, commissiones adlaborabunt ut tantum quae­
dam puncta, quae sint centrum et lumen totius quaestionis, ante oculos 
ponant, simul tamen exhibitis Patribus omnibus animadversionibus quae 

sunt a Patribus factae. Etiam quoad haec alia schemata, quae scil. non 
sunt discussa in hac sessione, Patres, licet iam miserint suas animadver­
siones, possunt alias quoque mittere intra praedictum terminum. 

Fructus huius laboris communicabitur Patribus tempore opportuno, 
cum instructionibus quae pertinent ad tertiam periodum Concilii. Labor 
ingens nos et commissiones exspectat, et Deus faveat ac B.ma Virgo 
Maria! 

Moderabitur hanc congregationem generalem, septuagesimam no-
nam, in discussione cap. I l l schematis de Oecumenismo, em.mus ac 
rev.mus D. Petrus Gregorius Agagianian. 

Durante hac congregatione, distribuetur Patribus imprimis pretiosus 
fasciculus qui continet epistolas scriptas durante prima periodo Con­
cilii ab em.mo card. Ioanne Montini, nunc Papa Paulo VI . Eius titulus 
est: Roma e il Concilio. Lettere dal Concilio. 

Pariter distribuetur fasciculus qui continet decretum de instruments 
communicationis socialis, de quo agetur in sessione publica diei 4 de-
cembris proximi; et demum relatio quam, in conventu em.morum cardd. 
consilii praesidentiae, commissionis de negotiis Concilii coordinandis 
et moderatorum coram Ss.mo D. Nostro Paulo Papa VI in aedibus Va-
ticanis habito die 15 novembris 1963, legit em.mus card. Iacobus Ler-
caro, moderator. In ea describuntur labores illuc usque peracti. 

Nunc audiant attente Patres! Feria sexta elapsa, distributum est 
Patribus schema aliquod nuntii mittendi ad universos catholicae Ec­
clesiae sacerdotes, et rogati sunt Patres ut suas animadversiones mit-
terent. Animadversiones plurimae fuerunt, et pervenerunt usque ad 
tardas horas sabbati et etiam heri die dominica. Secretaria generalis 
fecit quod potuit coram tam ingenti numero animadversionum, nempe 
commisit aliquibus peritis ut factas iam animadversiones attente exami-
narent. Fructus peractus die dominica — ita sanctificatus est dies! — 
ad haec contulit, quod factae sint ex animadversionibus missis tempore 
opportuno plus quam sexaginta emendationes ex quibus quaedam gra­
vis quidem ponderis. Quibus visis, cum tempus prolongan nequeat, 
em.mi cardd. moderatores decreverunt rem esse profundius perpenden-
dam et textum nuntii revera meliorem faciendum. Quapropter, ne di-
spliceat vobis, venerabiles Patres, si transmissio nuntii ad aliud tem­
pus remittatur, postquam nempe omnes animadversiones rite perpen-
sae fuerint. 

Tandem lego nomina eorum qui in hac ultima congregatione ge­
neran* verbum faceré petierunt: em.mus ac rev.mus D. card. Ernestus 
Ruffini, arch. Panormitanus in Italia; exc.mi DD. Ernestus Green, ep. 
Portus Elizabeth in Africa Orientali, Thomas Muldoon, ep. aux. Syd-

neyensis in Australia, Gregorius Thangalathil, arch. Trivandrensis in 
India, Victorius Maria Costantini, ep. Suessanus in Italia, Maximus 
Hermaniuk, arch. Vinnipegensis pro Ucrainis in Canada, Franciscus 
Tomásek, ep. tit. Butiensis in Cecoslovachia, Maximilianus Drzecnik, 
ep. Mariborensis in Iugoslavia, Georgius Layek, arch. Aleppensis Ar­
menorum, Christophorus Butler, sup. gen. Congr. Angliae O.S.B., 
Benedictus Printesis, arch. Athenarum in Graecia, Ignatius Ziadé, arch. 
Berytensis Maronitarum in Libano, Leo D'Mello, ep. Ajmer-Jaipurensis 
in India, Andreas Roborecki, ep. Saskatoonensis Ucrainorum. 

1 

E M . M U S P. D. ERNESTUS C A R D . RUFFINI 
Archiepiscopus Panormitanus 

Venerabiles Patres, 

Doleo quia interdum vobis videor inquietus; cum, Deo favente, ma­
gna mentis et cordis tranquillitate gaudeam; huius speciei causa forsan 
provenit ex sermonis genere veteris magistri Sacrae Scripturae, quo in­
considerate et sine ulla industria utor: velitis hoc mihi amabiliter 
ignoscere. 

Momentum maximum Oecumenismi, vere catholici, eluxit quoque 
ex plurimis interventibus, qui de ipso egerunt. Manifestum est Oecu­
menismum, qua apostolatum ad fratres christianos seiunctos nobiscum 
coniungendos, responderé non solum flagranti desiderio Regnum Chri­
sti, secundum Dei voluntatem, extendendi, sed etiam hodiernae neces­
sitate quam Patres conciliares omnes in suis animis alte sentiunt. 

Antequam vero haec producta et utilissima disceptatio de cap. I l l 
schematis claudatur, veneratissimi Patres, — vobis, ut spero, con-
sentientibus — nonnulla existimo declaranda esse, quae quodammodo 
impediant quominus dilectissimi sacerdotes nostri et fideles, diariorum 
et ephemeridum commentariis insufficienter vel etiam perperam edocti, 
aut difficultatibus implicentur aut dubitationibus de rebus gravissimis, 
quae in Concilio pertractatae sunt, conturbentur. 

1. Omnes pro certo habemus Iesum Christum unam condidisse 
Ecclesiam et hanc esse Ecclesiam catholicam apostolicam romanam; 
cuius fundamentum et caput, a Christo Domino constitutum, est Sum-
mus Pontifex. Ecclesia est infallibilis et indefectibilis, quamquam in 
ea, quae natura sua ipsa hisce in terris mutabilia sunt, pro tempore 
mutentur. 

2. Si quae culpae in Ecclesia catholica apostólica romana fratribus 
multis, turn in oriente cum in occidente, ansam praebuerunt ad Sedem 
Apostolicam Romanam deserendam, illae imputari nequeunt ipsi Eccle­
siae Romanae, sed aliquot Ecclesiae Romanae 2 filiis qui, doctrinam Ec­
clesiae non observantes vel male interpretantes, eiusdem monitionibus 
non ob temper arunt. 

Ignorari alioquin non potest simul cum his paucis, velut in agro Do­
mini zizania, numquam in Ecclesia catholica romana uberrimum triticum 
defuisse, nempe innúmeros homines (viros et mulieres) sanctitate con­
spicuos, qui miris humilitatis et caritatis exemplis ubique fulserunt. 

3. Ceterum si Ecclesiae romanae filii, haud multi sane, qui dissolu-
tis moribus aut inconsulta agendi ratione plures fratres offenderunt, re-
probandi sunt — et pro illis libenter veniam petimus precamurque — 
omnino innocentes censeri non licet eos qui, ob fratrum culpas, matrem 
Ecclesiam non sunt, aucta suorum morum probitate, consolati, sed mi-
sere dereliquerunt. 

4 . Nos, in unum congregati, vehementer exoptamus ut fratres, heu! 
adhuc a nobis seiunctos — quos oblivisci non possumus — Ecclesiam 
Apostolicam Romanam, cui addictissimi per plura saecula parentes eo­
rum fuerunt, iterum amplectantur: vera Ecclesia Christi, pia ac clemens 
omnium Mater, eos cotidie anxie expectat. 

5. Quae auspicatissima omnium, qui in Christum credunt, unio 
ut eveniat, valde probanda ac laudanda censeo cum fratribus seiunctis, 
sive Ecclesiarum orientalium sive communitatum christianorum quae 
inde a saec. xvi exortae dicuntur, definita colloquia vel peculiares dia­
logi, in quibus insint comitas multa et summa benevolentia. 

Haec tamen colloquia vel dialogi, ut ad aptatum finem perducant, 
necesse est, ut pluries in aula audivimus, sapienter prudenterque in-
struantur secundum normas a Sancta Sede statutas, atque, peculiari 
Directorio, quod ipsa Sancta Sedes probaverit, diligenter servato, magnis 
cum precibus et salutaribus poenitenths fidenter peragantur. 

Venerabiles Patres, iam nunc instanter, instantius, instantissime mi-
sericordiarum Patrem — per B.mam Virginem Mariam, Dei Genitri-
cem et omnium hominum, praesertim christianorum, Matrem — simul 
deprecemur ut quam primum dies felicissimus oriatur, in quo cuncti, 
qui de Christi nomine gloriantur, veniant ab oriente et ab occidente, 
unum ovile sub Romano Pontífice, Christi Vicario, uno Supremo Pastore, 
tandem nobiscum effecturi, eandem profitentes fidem in vinculo caritatis 
et pacis. Dixi. 

In textu scripto tradito: 1 etiam nunc. 2 deest. 

2 

E X C . M U S P. D. ERNESTOS ARTURUS GREEN 
Episcopus Por tus Elizabeth ensis 

Venerabiles Patres et Fratres, 

Dioecesis mea est Port-Elizabeth in Africa Meridionali, non in Africa 
Orientali. 

Loquor ad partem secundum « de communitatibus inde a saec. XVI 
exortis »? 

Unam ex magnis difficultatibus 2 quibus dialogus cum fratribus se­
paratis plectitur est quaestio de ordinationibus, saltem quando cum 
Anglicanis dialogum instituere desideramus? Iam em.mus card. Bea 
proposuit formationem secretariatuum regionalium ad dialogum in una-
quaque regione instituendum; et etiam exc.mus arch. Ioannes Heenan 4 

dialogum inter communitates qua tales 5 propugnavit. Iamvero, in qua-
vis communi tate ecclesias tica, vel religiosa,6 persona quae eminet, qua-
cum ergo 7 dialogus per prius est instituendus, ille sane est qui com-
munitati simul praeest et sacros ritus administrat. Quo fit ut statim ab 
initio, instituto dialogo per regiones vel inter communitates, ad pro­
blema de ordinationibus anglicanis nos attendamus oportet. Hoc enim 
unum problema maximum dialogi obstaculum constituit, nec ipsi fratres 
separati ministri8 volunt ut nos illud effugamus vel taceamus in Con­
cilio, vel in schemate nostro? 

Revera istud grave problema duplicem habet aspectum. Nec unus 
vel alius 1 0 aspectus solutionem habere potest in dialogo sic dicto regio-
nali vel inter communitates, sed tantum in dialogo vere oecumenico, 
i. e. inter Ecclesiam catholicam 1 1 qua talem et Ecclesiam Anglicanam 
qua talem. Non enim est in potestate unius aliusve episcopi aut confe-
rentiae episcopalis solutionem aequam, iustam, ac fidei catholicae et 
christianae caritati plene concordem, invenire. Quod patet consideranti 
duplicem problematis aspectum. 

Primus est aspectus ipsius validitatis ordinationum anglicanarum. 
Dici poterit hoc problema, ad Ecclesiam romanam quod spectat, iam 
suam definitivam obtinuisse solutionem, negantem scil. validitatem?2 ex 
Litteris Apostolicae curae Attamen ...1 4 nova situado oecumenismi 
hodierni consideranda est,15 in qua dialogus nunc fieri potest sicut nun­
quam antea, ab Ecclesia ad Ecclesiam; in qua viri docti, sinceri, sancti 
et periti?6 sive ex Ecclesia nostra 1 7 sive ex Anglicana, facile convenire 
possunt ad istam rem penitus excutiendam ... 1 S 

Secundus aspectus problematis est magis practicus, magis ut ita 
dicam ad vitam spectans cotidianam, et ideo saepe saepius 1 9 magis do-
lorosus. Quid a nobis episcopis 2 0 dicendum est iis qui, in Ecclesia Angli-
cana ordinati et matrimonio iuncti, quando 2 1 in Ecclesiam romanam, 
Ecclesiam nostram?1 ingredi cupiunt? Sacerdotium suum minime ab-
nuere volunt. Intime persuaden tur se divinam habere vocationem ad 
sacerdotium; immo nec reordinari recusant in Ecclesia nostra?3 At cae-
libatum autem24 servare non possunt, immo, ni jailor?3 nec debent, 
cum obligationibus erga mulierem et liberos, ex sacramento matrimonii 
validi contractis, obstringantur. In istis tam dolorosis rerum adiunctis, 
queruntur viri isti ministri cur16 se non posse ad sacerdotii muñera 
accederé propter legem mere ecclesiasticam, dum se sentiant a Deo ad 
ista muñera obeunda vocari. Quid igitur faciendum? Nonne Concilii 
est solutionem ... 2 7 aequam quaerere et proponere? vel saltern — sal­
tern — hac de re ad unionem christianam jovendam loqui28 ? 

Unde quaeso, venerabiles Patres, hoc problema ... 2 9 sine timore, immo 
cum quadam christiana audacia, consideremus in schemate** Omnes, 
nos et fratres nostri carissimi separati ministri?1 bene scimus solutionem 
problematis facilem non esse. Earn nihilominus in caritate et claritate?1 

quantum in nobis est, ... 3 3 quaeramus; quod si faciamus, inveniemus, ad-
iuvante Domino qui promisit: « quaerite, et invenietis », et etiam 
oravit « ut omnes unum sint ». 3 4 Dixi. 

In textu scripto tradito: 1 deest. 2 Unum ex maximis problematibus. 
3 volumus. 4 Westmonasteriensis. 5 deest. 6 deest. 7 deest. 
8 deest. 9 aut, falso irenismo ducti, ad ulteriorem discussionem remittamus. 
1 0 Neuter autem. 11 romanam. 1 2 deest. 1 3 Leonis Papae XIII. 
1 4 duo nova nunc consideranda sunt: primo. 1 5 deest. 1 6 deest. 17 ro­
mana. 1 8 secundo, ut videtur, nova facta histórica et theologica haud negligenda, 
quae, si verificentur, novum lumen toti quaestioni ingerere valebunt, et quae ideo 
serio indaganda sunt. Nec dicatur internum assensum quo nos catholici erga Aposto-
licae Sedis decisiones astringimur, obstare quominus iterum hoc problema aggredia-
mur. Huiusmodi assensus, licet internus, non est irrevocabiiis; nec decisio cui assen-
sus praebetur, examen novorum factorum praecludere intendit, si haec detegantur; 
cum nullatenus Apostolicae Sedis decisio portam vero scientiae historicae et theo-
logicae progressui claudere voluerit. 1 9 deest. 2 0 deest. 2 1 deest. 
2 2 deest. 2 3 deest. 2 4 deest. 2 3 deest. 2 6 tales viri. 2 7 vere. 
2 8 deest. 2 9 honeste ct. 3 0 deest. 31 separati. 3 2 sed etiam. 
3 3 « in iustitia et sanctitate veritatis ». 3 4 pulsate et aperietur vobis. 

3 

E X C . M U S P. D. THOMAS VILLELMUS MULDOON 
Episcopus tit. Fesseitanus, aux. Sydneyensis 

Venerabiles Patres, 

Obsecro vos ut oculos convertatis ad pag. 23 , linn. 14 ss., ubi ha­
betur paragraphus quae sic legitur: « Ante omnia hae communitates 
transcendentiam revelationis Dei in Christo, quam homo tantum ex 
gratia Dei participare potest, extollere intendebant, hoc tamen princi­
pium eo usque prementes, ut ad negationem mediationis essentialis Ec­
clesiae perventum sit ». 

Haec paragraphus, uti patet, genesim et exitum doctrinalem com-
munitatum protestantium tam paucis verbis detegere praesumit; iudi-
cium fert de re valde complicata. 

Quid vultis, venerabiles Patres, pacem an bellum? Si pacem vultis, 
deleátur paragraphus; si vero bellum vultis, maneat paragraphus. Et 
explico. Ex una parte, analysis et iudicium in ista paragrapho prolata 
non valent de omnibus et singulis communitatibus protestantibus. E. g. 
Ecclesia Anglicana Ecclesiam catholicam statim increparet quod, re 
leviter considerata, tale iudicium superficiale proferre ausa sit. Et qui­
dem iure meritoque, nam quae dicuntur in ista paragrapho non con­
cordant neque cum 39 Articulis Ecclesiae Anglicanae, neque cum doc­
trina theologorum anglicanorum qui hodierna die de necessitate Eccle­
siae ad salutem multa scribunt. Cautissime 1 igitur procedendum est. 

Ex altera parte, considerate, quaeso, istas communitates protestan­
tes de quibus analysis et iudicium praedicta vere valent. Meo iudicio, 
non expedit ut haec dicantur in aliquo decreto conciliari. Quidquid enim 
in contrarium dictum sit in hac aula, sive ab iis qui aliqualem tantum 
experientiam in hac re habent, sive ab iis qui aliquem Protestantem 
vix unquam viderunt, nos ipsos plane decipimus si cogitemus omnes 
Protestantes esse homines bonae voluntatis. Audiatis nos qui totam 
nostram vitam inter Protestantes agimus. Uti ex nostra amarissima 
experientia fere quotidiana bene scimus, permulti tanquam aquilae sem­
per circumvolitant, parati ad apprehendendum quidquid contra Eccle­
siam torquere possunt. 

Porro, paragraphus citata sine ullo dubio magnis controversiis pu-
blicis ansam praebebit. Multi enim, sensum verbo rum detorquentes, 
et voce allata et in ephemeridibus Ecclesiam catholicam 2 criminabuntur 
quod coram toto mundo ipsum cor, ipsum 3 spiritum genuinum Prote-

stantismi perverse interpretata sit. Et sic novissima erunt peiora prio-
ribus. 

Praeterea, paragraphus citata nihil ad finem nostrum confert. Si igi­
tur, venerabiles Patres? pacem vultis, de medio tollatur ista para­
graphus? 

Hanc occasionem libenter excipio ut aliam rem, multoties in hac 
aula agitatam — etiam relate ad hoc cap. I l l — breviter tangam. 

Aliqui Patres dictitant nos omnes orbis catholici episcopos deberé 
in genu procumbere, ut publice confiteamur peccata nostra et peccata 
patrum nostrorum, atque veniam ab omnibus acatholicis humiliter pe-
tamus. Non tantum, sed perperam citant verba Summi Pontificis, feli-
citer regnantis, nuperrime prolata. Verba Pontificis enim haec sunt: 
« Ab ipsis Fratribus veniam petimus, si — si — iniuriam a nobis se 
accepisse putent ». Nonne satis est hoc6? 

Salva reverentia erga istos Patres qui cum tanta animi commotione 
locuti sunt, velim dicere quod animum valde taedet huiusmodi exag-
geratae importunitatis. Propterea, hoc consilium istis Patribus, qui onus 
delicti tam acute sentiunt, dare audeo: ite ad aliquem bonum confes-
sarium, sed parcite nobis! Dixi. 

In textu scripto tradito: 1 caute. 2 deest. 3 et. 4 deest. 
5 deest. 6 deest. 

4 

E X C . M U S P. D. GREGORIUS B. VARGHESE THANGALATHIL 
Archiepiscopus Trivandrensis Syrorum Malankarensium 

Venerabiles Patres, 

Perpulchra dicit schema de patrimonio Ecclesiarum orientalium, de 
patrimonio quod est proprium non tantum in Liturgia et disciplina, 
sed etiam in mente, historia et in vita spirituali. Dicit insuper schema 
principium hoc diversitatis esse omnino servandum. Immo asserit quod 
ad reconciliationem christianorum perficiendam máxime interest eximium 
hoc patrimonium cognoscere, veneran, conservare, fovere. 

His omnibus libentissime assentio. Duo tamen animadverto: 
1. In Providentia divina, Oecumenismus hodie est tanti valoris 

pro populo christiano ut non debeamus aedificare eum super figmenta 
vel desideria, sed super solidum fundamentum veritatis. Quidam vene-
rabilis Pater in hac aula dixit quod fratres nostri seiuncti et illi soli 
conservant patrimonium orientis christiani integrum. Mihi autem videtur 

hie fieri transitum aliquantulum illegitimum de statu theoretico ad sta-
tum realem. Vere, omnes nos nihil optamus magis quam ut fratres se-
iuncti nostri1 vivant secundum eximium hoc patrimonium. 

Is qui nunc loquitur est natus et educatus in orthodoxia et adhuc 
plures habet parentes in orthodoxia quam in Ecclesia catholica. Omni 
cum humilitate et caritate dicere audeo, quod Ecclesiae orientales hoc 
patrimonio plene frui possunt, tantum in unitate quam voluit Christus 
et cuius principium visibile est Apostólica Sedes. Haec unitas cum Sede 
Apostólica non est quid mere utile vel aliquod ornamentum sed condi­
tio omnino necessaria vitae christianae 2 normalis et progressus. Quanto 
longius abest aliqua communitas christiana a principio hoc unitatis, 
eo debilior est vita eius religiosa. 

Ut de propria Ecclesia loquar, Ecclesia orthodoxa in India separata 
fuit a Sede Apostólica tria ante saecula. Per totum hoc tempus tristis-
simas habuerunt experientias maiores nostri, in vita religiosa, et con­
tinuo fiebat inter eos conatus ad communionem restaurandam cum Sede 
Romana et hoc quidem non per aliquem influxum externum vel sic dic­
tum proselytismum, sed sponte sua et praesertim ad vitanda mala a 
separatione provenientia. Huius rei documenta plurima exstant hie in 
Urbe in archivo Vaticano. Motus hodiernus reunionis qui, Dei gratia, 
successum habuit, saltem inchoatum fuit ab hierarchia orthodoxa, cuius 
actor fuit arch. Mar Ivanios? Etiam nunc, propter eadem motiva ut 
supra, plura millia fratrum seiunctorum quotannis revertunt ad unita­
tem Ecclesiae et humiliter dicere non dubito quod per vitam authentice 
christianam Ecclesiae Malankarensis et per praesentiam eius inter fra­
tres seiunctos, eorum status religiosus saltem per aemulationem in me­
lius mutatus est. Inde, cum loquimur de thesauris spiritualibus commu-
nitatum seiunctarum, ne obliviscamur oportet actualis status rerum, ne 
Oecumenismum aedificemus super arenam et ne iteremus exitum Con­
cilii Florentini. 

2. ...4 Officium Ecclesiae catholicae est ut omni diligentia laboraret 
ad restaurandam unitatem inter christianos. Huic rei studens, schema 
in n. 16 dicit quod observantia principii diversitatis est conditio praevia 
et omnino requisita. Diversitas haec reverá est secundum voluntatem 
Dei et est de ipsa natura Ecclesiae catholicae. 

Quidam volunt uniformitatem ex eo quod propter diversitatem 
oriuntur quaedam difficultates. Respondendum est quod ubi est vita, ibi 
problemata naturaliter oriuntur. Haec problemata non per impositionem 
unius eiusdemque mentis vel disciplinae, sed alio modo solvi debent. 

Admittit schema quod hoc principium non semper fuisse servatum. 
Sed dicendum mihi videtur quod hoc principium neque hodie bene ser-

vatur. Hoc principium primo servari debet erga domésticos fidei, scil.5 

erga catholicos orientales, et praesertim in regionibus orientalibus. Quoad 
Indiam, communitates orientales quae originem ducunt a tempore apo­
stólico diversimode restringuntur, quin servitium suum proprium bene 6 

exerceant in Ecclesia. Experiuntur ipsae multas angustias, praesertim 
quoad exercitium apostolatus. In India ubi minus quam duo per centum 
sunt catholici inter sextam partem totius humanitatis, et ubi apud 
orientales, Dei gratia, multi sunt operarii apostolici, parum possunt ipsi 
faceré in actuali statu rerum in praedicando Evangelium. Ex eo fit 
etiam quod orientales seiuncti qui in tota India vivunt suam propriam 
vitam ecclesialem fidemque propagant, manifesté timent quod sua iura 
legitima in Ecclesia catholica tueri non posse. 

Meo autem humili iudicio, venerabiles Patres, ad genuinum spiritum 
Oecumenismi spectat, omni privata praeoccupatione seposita, exquirere 
an insigne patrimonium orientis de quo hie loquimur, non sit magis 
congruens ingenio populi in oriente, qui nondum Evangelium recepit. 
Veritas sit nobis magis arnica quam traditio qualiscumque particularis 
quamvis nobilis, quam vis venerabilis. Sic forsan sperare possumus quod 
Oecumenismus aliquando fiet revera praeparatio evangélica totius orien­
tis et7 mundi. 

Inde sic concludo: Illud, quod schema dicit de cognoscendo, vene­
rando, conservando, fovendo eximio patrimonio orientalium, non tan­
tum remaneat verbis sed in praxim deducatur omni cum sinceritate 
et diligentia. 

Quoad momentum cooperationis in campo sociali cum fratribus no­
stris seiunctis, adhaereo eis quae dicta sunt ab em.mo card. Gracias. 
Certissimum tamen est quod si non observatur principium hie stabilitum 
de diversitate, haec cooperatio erit inefficax ad unitatem fovendam chri­
stianorum. Dixi. 

In textu scripto tradito: 1 deest. 2 deest. 3 deest. 4 Ut non 
dicam de aliis rationibus maximi momenti, etiam ut restituatur fratribus nostris 
seiunctis vita plene christiana et ordinata. 5 deest. 6 deest. 7 deest. 

5 

E X C . M U S P. D. VICTORIUS M. COSTANTINI 
Episcopus Suessanus 

Em.mi Moderatores, venerabiles Fratres, dilectissimi Observa­
tores et Auditores, 

1. Quaedam observationes1 quoad n. 12 schematis de Oecume­
nismo} Optime quidem peculiarem considerationem schema nostrum 
habet de Ecclesiis separatis orientalibus. Nam tales Ecclesiae reverá 
quandam etiam visibilem coniunctionem cum Ecclesia catholica servant 
quatenus rite sacramenta adhibent a Christo Domino instituía; hierar-
chiam Ordinis valide retinent, liturgicum cultum erga SS.mum Sacra-
mentum, B.mam Virginem, Sanctos et Imagines et Reliquias adhuc 
habent. Maiora sunt quae in communi cum Ecclesia servaverunt, quam 
quae amiserunt; ideo, accedente bona volúntate, non difficile erit uni­
tatem componere. 

2. Attamen minime placent quae asseruntur in eodem n. 12, 
linn. 7-11. Non expedit paucis verbis implexam quaestionem historicam 
tangere, sed magis expedit seponere ...3 

3. Insuper ob sanctum et laudabilem fervorem ad unitatem resti-
tuendam adlaborandi caveamus ne deprimatur vel doctrina, vel etiam 
merita Ecclesiae catholicae, velut si separationis causa ab ipsa quam 
máxime derivanda sit. Hoc enim et anti-dogmaticum, et anti-historicum 
et anti-oecumenicum et anti-pastorale est. 

a) Anti-dogmaticum. Nam defectus membrorum quorumdam 
(nam semper cavendum oportet a sophismate generalizandi) nec ab oboe-
dientia eximunt, nec legitimitatem alicuius institutionis adimunt, nec 
ad divinam Ecclesiae constitutionem spernendam, ius valent constituere. 
Quapropter, obiective, qui anteactis saeculis causa fuerunt separatio­
nis, numquam probari vel iustificari possunt, ut optime dixit nuper4 

em.mus card. Ruffini. 
b) Item anti-historicum est. Etenim tempore quo divisiones fac-

tae sunt, certe non omnes sancti erant, sed5 neque omnes daemones. 
Christus Dominus, nullo tempore, Ecclesiam suam sine sanctitate etiam 
heroica aliquorum membrorum reliquit. Proinde defectus nostros (ho­
minum scil. qui in Ecclesia Dei sumus), recognoscere, confiteri ultro 
debemus, sinceritate et humilitate, sed etiam veritate. Cum vero et alios 
saltern aequales, si non maiores defectus habuisse compertum est, ideo 
bonum est id ipsi quoque recognoscant et simul misericordiam Dei de-

precemur, ob mala quae ex his communibus defectibus Ecclesiae obve-
nerunt dum et evangelicum nuntium obscuraverunt. 

Attamen Ecclesiam semper extollamus quae peccatis membrorum, 
calamitatibus dissidentium, persecutionibus inimicorum, multimode op-
pressa, e. g. ipso tempore reformationis, tot sanctos et tam multas insti-
tutiones evangélicas protulit, quales forsan nec anteactis temporibus 
prodierunt. Sufficit inter tantos quaedam nomina revocare sanctorum 
saec. xvi: S. Ignatius ...6, S. Theresia ...7, S. Caietanus a Thiene, S. Pe­
trus de Alcantara, S. Hieronymus Aemiliani, S. Ioannes de Deo, S. Ioan­
nes a Cruce, S. Philippus Neri ...8, etc., etc., etc., quia sunt multi non 
legam omnes? 

c) Anti-oecumenicum: nimis in luce poneré partes negativas, loco 
clarificandi bona omnia et doctrinae puritatem, conformitatemque cum 
authentico Evangelii nuntio, non favet oecumenicitati, sed novas po­
test polémicas excitare quae valde damnosae sunt in climate oecumenico. 

d) Anti-pastorale. Nam si bene non distinguuntur vitia et pec­
cata aliquorum membrorum, sed generalizado fit, ita ut dicatur et no­
stram Ecclesiam culpam habuisse, tunc magna in christianorum parte, 
qui nec possibilitatem nec facilitatem habent res profundius investi­
gando persuasio invalesceret quod vera non erant quae prius doce-
bantur de schismatibus et haeresibus, ita ut magna perturbado apud 
multos gigneretur ... 1 0 

4. Quoad n. 15, in pag. 21 . Fratres orientales separati etiam ne 
morentur in recordatione diíEcultatum et incomprehensionum quae an­
teactis temporibus adfuerunt. Hodie, nostris defectibus non obstan-
tibus, Spiritus Sancti gratia, lux nova, immo veluti nova Pentecoste, 
ut aiebat Papa Ioannes XXII I , felicis recordations,11 facta est in Eccle­
sia et inter christianos et, sine dubio, lux ista succrescit mediante 
Concilio Oecumenico ... 1 2 

5. Media ad unionem cum fratribus orientalibus inter multa iam 
proposita haec esse possunt: 

a) Fratres orientales adiuvent communem laborem ad unitatem 
assequendam divulgando et illustrando doctrinam quam et ipsi com­
munem habent cum Ecclesia catholica. 

b) Commissio vel Institutum quoddam excitetur ad rerum orien­
talium divulgationem et ad eorum divitias doctrinales manifestandas. 

c) Item vicissim apparentur libri divulgationis theologiae Ro­
manae Ecclesiae, in linguis orientalibus. Habeantur symposia et coetus 
etiam inter laicos excultos ut religiosa problemata, una simul cum 
orientalibus examinentur et ad progressum totius humanitatis com­
muni studio media inveniantur. 

d) Pariter curetur editio librorum liturgicorum orientalium vel 
in unguis vernaculis translatorum, vel saltem in lingua latina, ita ut fa­
cile sit apud fideles ritus latini rituum orientalium notionem commu­
nicate ...1 3 

7. Ad n. 19. Quae in n. 19 dicuntur expedit ut e textu expungan-
tur, quia spinosam quaestionem ingrediuntur quae disputationis 1 4 causa 
esse potest et nihil prodesset ad viam unitatis sternendam. 

Si volumus unitatem et proficuum dialogum oecumenicum instituere 
oportet ut initium sumamus a rerum actuali conditione, consulto ex-
cludendo quamlibet considerationem factorum praeteritorum. 

Nec volumus nos excusare omnino, nec alios condemnare, nam nihil 
prodest scire si culpa fuerit ex una vel ex altera parte. 

Dicamus sincere: omnes plus vel minus erravimus nos (non Eccle­
sia, quae, Spiritu Sancto duce, errare nequit); veniam ideo vicissim 
donemus. At tris tern realitatem consideramus, amore Christi moti: ve­
stís Christi scissa est, et proh dolor scissa manet. Ergo non fiat quae­
stio: quomodo scissa sit, sed ardens desiderium habeatur illam con-
suendi, quia hoc urgens est pro salute mundi ...1 5 

8. Nn. 20-24 nimis prolixi videntur, et quidem sine causa: magis 
formam sermonis habent, quam decreti etsi pastoralis. 

Sufficere videtur adfirmare quod fratres separati (et « reformato-
res » ut aiunt, ceterique ecclesiales coetus, qui vel antea vel post ipsos 
ab Ecclesia separati sunt), in Christum Salvatorem credunt. Quapropter 
deposita asperitate vel lucta contra catholicam Ecclesiam (prouti in qui­
busdam nationibus adhuc remanet, dum aliis in regionibus tandem mu-
tuum habetur obsequium) et ipsi propriam doctrinam profundius con-
siderent, conferant sereno animo Sacram Scripturam et etiam antiquo-
rum Patrum testimonia item et monumenta litúrgica antiqua, nihil aliud 
quaerentes nisi Christum in veritate et caritate; et sic iam parata erit 
via ad unitatem obtinendam a Patre luminum. 

Catholici item suam meditationem facient, nihil veritati detrahendo, 
sed praesentationem ipsius veritatis idoneis modis aptando, rem totam 
in luce oecumenica considerando ... 1 6 

9. Ultimo, sinatis me, submissa voce, grave problema innuere de 
quo non raro audivi in regionibus fratrum reformatorum ubi quamplu-
rimi pastores Ecclesiam catholicam ad unitatem efformandam ingredi 
cupiunt. Quomodo conditioni istorum convenienter et humaniter provi­
ded potest? 

Utique responsum nequit in decreto conciliari dari quia multas 
tangit quaestiones. Censui tamen interrogationem hanc meditationi ve-
nerabilibus Patribus conciliaribus submitti, ut corde aperto, velint 

res considerare et felicem invenire propositionem quam ego non audeo 
indicare. Dixi. 

In textu scripto tradito: 1 deest. 2 deest. 3 Neque enim fas est, 
mente hodierna facta iudicare praeterita, quae aliis conditionibus vitae civilis 
et ecclesiasticae evenerunt, dum multae ideae quae hodie communes et naturales 
videntur, prius nec in civili societate nec in Ecclesia clarae erant. Enimvero et 
« fermentum » et « granum sinapis » quibus Evangelium comparatur a Domino, 
tempus sufficiens et aptas conditiones exigunt ut massa farinae moveatur et arbor 
vivide succrescat. 4 hodie. 5 at. 6 a Loyola. 7 ab Avila. 

8 S. Carolus Borromaeo, S. Camillus, S. Franciscus Salesius, S. Franciscus Xave-
rius, S. Ioseph Calasanctius, S. Paschalis Baylon, S. Felix a Cantalicio, S. Aloi-
sius Gonzaga, S. Stanislaus Kostka, S. Ludovicus Bertrandus, S. Benedictus a 
Philadelphia, S. Catharina de Riccis, S. Catharina Ianuensis, S. Petrus Cani-
sius, S. Robertus Bellarmino. 9 deest. 1 0 Ergo in libris historiae ecclesia-
siasticae et in divulgatione factorum, Veritas semper integra referatur, at eodem 
tempore spiritus oecumenicus magnopere provocetur ut animorum dispositiones 
excitentur ad fratres separatos amandos et ad fervens desiderium aliquid fa-
ciendi ad unitatem componendam. 1 1 deest. 1 2 Quamvis etenim non 
raro disputationes acres sint, tamen perspectum est haberi unam et eandem an-
xietatem in omnibus Patribus, inveniendi scil. modos aptiores ad nuntium salutis 
in mundo propagandum, unitate composita cum omnibus qui christiano nomine 
gloriantur. 1 3 Id , pluribus in locis, facilem redderet interdum celebrationem 
alicuius Liturgiae orientalis in ecclesiis latinis. E x alia parte idem inceptum re­
late ad ritos latinos apud orientales habeatur. 6. Ad n. 18, pag. 22-23 . In praxi 
examinetur quid sit iste paries, et quaedam media ad eum auferendum practice 
proponenda sint. 1 4 disceptationis. 1 5 Tunc qualibet ecclesialis communi-
tas, libenti animo et universali desiderio, dabit suam collaborationem: oratione, 
dialogo, communi studio, et super omnia exercitio mutuae dilectionis. Ideo, hoc 
principio pastorali revocato, auferantur quae in pag. 2 3 , n. 19, linn. 14-18 in 
nostro schemate habentur. 1 6 ita ut omnes, Spiritu Christi ducti, in caritate 
imprimis ambulantes, occurramus fratribus nostris. 

6 

E X C . M U S P . D. MAXIMUS HERMANIUK 
Archiepiscopus Vinnipegensis Ucrainorum 

Venerabiles Patres conciliares, 

Caput hoc I I I , sicut et totum schema de Oecumenismo, quod re­
verá aperit novam paginam in historia relationum Ecclesiae catholicae 
cum christianis separatis et aliis religionibus, valde mihi placet in 
genere} 

I . Placet mihi imprimis quia no tat valde clare proprietates quas-

dam Ecclesiarum orientalium, ut propriam mentalitatem, his tor iam, li­
turgias, spiritualitatem, traditiones, disciplinam, non ut malum quod-
dam necessarium toleratum, sed ut portam large apertam ad Evangelium 
propagandum hodie apud multas nationes. 

Secundo, placet caput mihi hoc, quia breviter sed clare praesentat 
statum 2 unionis in aliis christianis non catholicis cum Ecclesia catholica, 
cum speciali emphasi super baptismum, Scripturam Sacram, vivam fidem, 
opera caritatis. 

I L Minus tamen placet mihi hoc capitulum eo quod facit hanc Sacro-
sanctam Synodum valde eloquenter exhortare omnes christifideles ad 
exercitium huius oecumenismi catholici, tam bene a se descripti, sed 
practice fere nihil facit, ut haec Sacrosancta Synodus ipsa prima det 
bonum exemplum talis oecumenismi per decisiones quasdam practicas, 
quae bono exemplo et practico incitamento pro omnibus esse possint. 
Quia, ut dicit proverbium latinum: verba volant, exempla trahunt. 

Quapropter, considerationes quasdam, simul cum votis quibusdam 
practicis, circa n. 18, in pag. 22 et 23 , proponere vellem, circa nempe 
conditiones necessarias ad unionem feliciter restaurandam. 

In numero hoc máxime mihi placet principium ipsum in diiudican-
dis rebus, quae necessariae essent ad unionem restaurandam. Princi­
pium hoc in n. 18 exprimitur verbis1: «Quapropter, haec Sacrosancta 
Synodus in memoriam revocat id quod a Sacris praeteritis Conciliis nec 
non a Romanis Pontificibus declaratum est, nempe ad communionem 
et unitatem restaurandam opus esse " nihil ultra imponere oneris quam 
necessaria "... 4 ». 

Principium hoc, tam solemniter admissum ab ipsis apostolis in 
primo Concilio Oecumenico, nempe in Concilio Hierosolymitano, reverá 
est et semper, in similibus circumstantiis, esse debet, regula áurea agendi 
Ecclesiae, ubi agitur de unitate fidei in varietate legitimarum traditio-
num servanda. 

Sed principium hoc, etsi clarum in se theoretice, aliquando difficile, 
et quidem difficillime, evadere possit in applicatione practica. Difficultas 
eius practica provenit ex eo, quod aliquando valde difficile est determinare, 
ex aequo et iusto, quid reverá hie et nunc est necessarium onus, quod 
imponi deberet christianis ab Ecclesia catholica seiunctis ad istam unio­
nem feliciter restaurandam, servata unitate fidei. Historia separationis 
praebet multa, et saepe lamentabilia exempla istius difficultatis. Ad illu-
strandam illam realitatem, sufficiat nobis in memoriam revocare exemplum 
luctae inter Patriarcham Constantinopolitanum Caerularium et Legatum 
Pontificium card. Humbertum, qui anno 1054, excommunicavit cardinalis 
Lega tus5 Patriarcham, et Patriarcha Legatum cum amicis eius,6 etsi, ut 

hodie clare probat historia, in quaestionibus agitatis inter illos reverá 
nulla fuit veritas fidei, seu dogma, in dubium revocata. Et tamen, propter 
variam mentalitatem, varias ecclesiasticas traditiones et variam disci­
plinam, separatio fuit officialiter, et quidem, etsi erronee, declarata et 
consummata. 

Postea, in decursu saeculorum, fuerunt et alii varii eventus, ubi 
haec magna difficultas in periculum posuit unitatem orientis christiani 
cum occidente. 

Quapropter, cum hodie haec Sacrosancta Synodus tam clare reco-
gnoscit tam multas legitimas differentias, quoad mentalitatem, histo-
riam, liturgias, spiritualitatem et disciplinam ...7, duplex votum pro-
ponere auderem 8: 

1. In iudicio de onere necessario imponendo Ecclesiis orientalibus, 
perutile esset semper audire vocem illarum Ecclesiarum. 

a) Pro Ecclesiis orientalibus catholicis, hoc optime posset fieri 
per praesentiam in collegio quodam apostólico regente, cum et sub 
Summo Pontifice, Ecclesiam universalem, omnium patriarcharum orien­
talium et, si necesse esset, episcoporum Ecclesiarum orientalium. Per 
eos, vox istius partis Ecclesiae Christi posset esse audita, interpretata et 
efficaciter in praxim deducta. 

b) Pro Ecclesiis orientalibus ah Ecclesia catholica separatis — pro 
Ecclesiis orthodoxis — , hoc munus feliciter, nostro humili iudicio, per-
ficere posset quaedam commissio mixta theologorum, composita ex theo-
logis catholicis et theologis orthodoxis, qui simul, sine studio et ira, 
possent, imbuti spiritu illo oecumenico, videre et statuere, quid proprie 
refertur ad fidem, et quid, servata unitate fidei, deberet esse conside-
ratum ut extra « onus quam necessaria », secundum expressionem Con­
cilii Hierosolymitani. 

Hodie, talis commissio videtur eo magis necessaria, quod schema 
nostrum de Oecumenismo proponit mutuum dialogum inter Ecclesiam 
catholicam et christianos separatos ut medium efficax, et, in praesentibus 
circumstantiis, practice necessarium ad unionem pristinam feliciter re-
staurandam. Etenim qui dicit dialogum in re religiosa, affirmat, saltern 
implicite, peritos seu theologos simul de istis rebus disceptantes ... 

c) Similis commissio mixta, composita ex theologis catholicis et 
protestanticis, deberet existere pro determinatione istius « necessarii 
oneris », de quo locuti sunt apostoli in Concilio Hierosolymitano, in 
restauranda unione inter Ecclesiam catholicam et varias confessiones 
et communitates inde a saec. xvi exortas. Quia, ex ipsa notione dialogi 
oecumenici, tale studium commune videtur omnino necessarium. 

2. Aliud principium in hoc n. 18 expressum relate ad methodum 

sequendam in quaestione restaurandae unionis inter Ecclesiam catholi­
cam et Ecclesias orientales seiunctas, exprimitur his verbis: « Oportet 
etiam ad naturam relationum intendere quae inter Ecclesias orientales 
et Sedem Romanam ante separationem vigebant, ex quibus officium Ro-
manae Sedis, cuius est praesidere in caritate, insigniter elucebat » ... 9 

Principium hoc, intellectual in sensu supremae auctoritatis Summi 
Pontificis super totam Ecclesiam, cum collegiali tamen auxilio episco­
pates, prout praxis semper fuit in antiquis Ecclesiis orientalibus, mul-
tum mihi placet et, meo humili iudicio, deberet esse regula sequenda 
in hodierno regimine totius Ecclesiae, praesertim Ecclesiarum orien­
talium. 

Sed, ut principium hoc sit deductum in praxim per hanc Sacro-
sanctam Synodum, auderem proponere: 

1. Ut haec Sacrosancta Synodus declaret Patriarchas: Constantino-
politanum, Alexandrinum, Antiochenum et Hierosolymitanum, gau-
dere eadem dignitate, quam illis tribuerunt Concilia Oecumenica Nicae-
num, Constantinopolitanum 110 et Chalcedonense, et quae nunquam huc-
usque a nullo Concilio Oecumenico fuit revocata. 

2. Ut sit introductum 11 systerna synodale gubernii in Ecclesiis orien­
talibus, sit restauratum et in pristinum honorem deductum. 

3. Ut Ecclesiae orientales, ut Ecclesia Ucraina, Ethiopica, et aliae, 
quae non habent suos proprios patriarchas, possent illos habere, cum 
omnibus iuribus et privilegiis istius institutionis. 

4. Ut Metropolitae Ecclesiarum orientalium habeant partem in no-
minatione episcoporum suae metropoliae. 

5. Finaliter, ut codex iuris canonici pro Ecclesiis orientalibus sit 
revera codificatio iuris ecclesiastici Ecclesiarum orientalium, et non 
quaedam transpositio iuris canonici ritus latini ad necessitates Eccle­
siarum orientalium. 

Tales, vel similes, decisiones huius Sacrosanctae Synodi essent pri­
mus revera efficax dialogus, in forma actionis, cum Ecclesiis orientali­
bus separatis. Quia, pro orientalibus separatis, conditio hodie facta Ec­
clesiis orientalibus catholicis est practice unica expressio realis omnium 
verborum et promissionum venerationis, respectes et peculiaris consi-
derationis, de quibus tam saepe loquitur in Ecclesia catholica. Dixi. 

In textu scripto tradito: 1 cum Iudaeis et cum hominibus non christianis, 
qui tamen Deum colunt, vel saltem bona animati (conscientia) volúntate, legem 
moralem hominis naturae insitam, servare student, in genere valde mihi placet. 
2 Placet mihi caput hoc propter: 1. peculiarem considerationem Ecclesiarum orien­
talium, nempe propter earum mentalitatem, historiam, liturgias, spiritualitatem, 

traditiones, disciplinam, et indolem particularem in divinis tractandis. 2. Propter 
brevem, sed claram, praesentationem status. 3 hoc modo. 4 (Act. 15, 2 8 ) . 
5 deest. 6 Caerularium et omnes eius sectatores ut haereticos et schisma-
ticos. 7 inter Ecclesias orientales et Ecclesiam ritus latini, vellem ad hoc 
punctum. 8 nempe. 9 (lin. 3 8 , pag. 2 2 , et linn. 1-2, pag. 2 3 ) . 1 0 deest. 
1 1 deest. 

7 

E X C . M U S P. D. FRANCISCUS TOMÁSEK 
Episcopus tit. Butiensis 

Venerabiles Patres, Fratres Observatores, 

Liceat mihi nomine episcoporum Reipublicae Cechoslovacae ali-
quod dicere ad art. 18 cap. I l l : De necessariis conditionibus ad unio­
nem feliciter restaurandam. 

1. Si unionem christianorum vere et sincere desideramus, non sunt 
in memoriam revocanda facta histórica, quae finem oecumenismi impe­
diré possent. 

2. Quidquid ex nostra parte pro unione susciperetur, humillime 
propono, ut fiat in mutua consultatione et cooperatione cum fratribus 
separatis. Nolo dicere, ut secundum audita agatur, sed, ut prius quam 
aliquid decidetur etiam orthodoxi audiantur. Hie contactus immediatus, 
honestus, utilis et necessarius est et simul conditio sine qua non dia­
logum fructuose ducendi. 

3. Ut ad unionem inter orthodoxos et catholicos perveniatur, con-
vocandum est concilium oecumenicum complectens episcopos orthodo­
xos et catholicos. 

Talis concilii convocatio secum feret quaedam praeambula, quae op­
portune solvenda esse videntur, ut gradatim conventus instituantur, in 
quibus conventibus praesules Ecclesiarum orthodoxarum cum Romano 
Pontifice decernat, quae necessaria videantur. 

Sessio talium conventuum fiat quasi circa mensam rotundam, ut 
aiunt, ne quaestiones circa praecedentiam praemature suscitentur. Locus 
conventuum successive alia et alia sedes destinetur diversarum Eccle­
siarum, e. g. Roma, Constantinopolis, Alexandria, Moscva et aliae, ut 
clerus et fideles respectivi territorii et nationis quam máxime ad unita­
tem restituendam praeparentur. Nam parum proderunt Concilii decreta, 
nisi a christifidelibus recipiantur et agnoscantur. 

Quare in singulis nationibus, ubi circumstantiae id permittunt, quae­
dam commissio mixta, nonnullis constans peritis catholicis et orthodo­
xis, instituatur, quod, sub vigilantia episcopatus catholici et orthodoxi, 

discussionem dirigat omnium quaestionum. Quae discussio publica sit 
et libera atque spiritu oecumenico imbuta. Tali modo dispositio ilia 
interna acceptationis futuri Concilii tam apud fideles quam apud theo-
logos excitari et foveri poterit. Hac obtenta, essentia separationis iam 
superata erit, et quidem ante ipsum Concilium convocatum. Tunc de-
mum Concilii convocatio et facilis erit et utilis. 

In omnibus disceptationibus, in Concilio et extra illud, pro utraque 
parte lex esto: mentem alterius partis bene cognoscere, omnia, quae 
unitatem fovent agnoscere et acceptare. 

His dialogus possibilis est ex utraque parte: etiam nonnulli ortho-
doxi hoc admittunt. Sic « Zurnal Moskovskoi Patriarchii » in fascículo 
iulii anni huius prae aliis scribit: « . . . Via amoris christiani ... con-
ducere potest etiam ad dialogum dogmaticum, et consequenter ad illam 
desideratam unionem »... 2 

Concludo: 
1. Requirendae sunt orthodoxae Ecclesiae orientales, ut si eis pla-

cuerit, proprios delegatos designent, qui Romae ut consultores commo-
rentur, vel saltern Romam facile adire possint, quando hoc opportunum 
iudicabitur. 

2. In fine art. 18, pag. 23 , haec addatur: « Ad id assequendum 
valde commendantur de theologicis quaestionibus ex utraque parte con­
ventus, nullo habito respectu ad iura praecedentiae, dummodo qui in 
iis partem habent, sub praesulum vigilantia vere periti sint. Sic prae-
paretur via ad futurum Concilium Oecumenicum complectens episco-
pos orthodoxos et catholicos ». 

Venerabiles Patres! Tempus maturescit magna cum celeritate. Quod 
antea per multa saecula perfici non poterat, nunc in paucis annis adipi-
scitur. Ideo dirigatur quam primum poterit invitado fraterna ad Eccle­
sias orthodoxas ad praeparandum futurum Concilium commune. Dixi. 
Gratias. 

In textu scripto tradito: 1 (1963). 2 (pag. 79). 

8 

E X C . M U S P. D. GEORGIUS LAYEK 
Archiepiscopus Aleppensis Armenorum 

Em.mi Praesides et Moderatores, venerabiles Patres conciliares, 

1. Accuratus et dignus modus loquendi schematis in hoc capite de 
historia indole et traditionibus Ecclesiarum orientalium omnino pla­
cet et nullam speciem adulationis prae se fert. Nihilominus minus placent 
velatae illae locutiones de auctoritate Sedis Romanae, pag. 20, lin. 18, 
et pag. 23 , lin. 2. Ratio est quia talis loquendi modus diffidentiam 
gignit apud fratres seiunctos (qui generatim optime sciunt de quanam 
re agitur) et praesertim confusionem causant in mente fidelium propter 
reale periculum inter conj essionalismi, praesertim in regionibus nostris 
ubi tendentia est apud quosdam extendendi Oecumenismum in ordine 
doctrinali, ad omnes coetus, etiam ad pueros catholicos in scholis, per 
catechismum interconfessionalem.2 

Desideratur igitur in cap. I l l et in toto schemate clara et praecisa 
locutio ... 3 doctrinalis, praesertim relate ad puncta discrepantiae. 

2. Dolendum est quod schema et cap. I l l omnino sileat de Eccle­
siis orientalibus catholicis, quae, propter communem cum fratribus se­
iunctis stirpem, linguam, culturam, liturgiam et saepe etiam propter 
cruentem communem historiam fidelitatis erga Christum? vivum testi­
monium praebent de Oecumenismo fratribus orientalibus seiunctis. 

Etenim concrete et vivide ostendunt, istae Ecclesiae orientales ca­
tholicae,5 unionem nullo modo absorptionem esse vel destructionem 
mirabilis et multiformis illius thesauri spiritualis, liturgici et discipli-
naris, qui in Ecclesiis localibus orientis inde a primordiis, incepit con­
stituí et florere intra ambitum universalis Ecclesiae. Ostendunt etiam 
unionem nullo modo esse extinctionem sensus veri amoris patriae et 
fidelitatis traditionibus. 

Orientales illae Ecclesiae catholicae viva et orgánica insertione exi-
stunt in Ecclesia universali quin ullo modo amittant indolem propriam, 
mirabilem testantes unitatem in diversitate. Ideoque, cum schema lo­
quitur de Ecclesiis orientalibus seiunctis, non licet illas contraponere 
Ecclesiae occidental'!, uti passim fit in capite (pag. 20, lin. 29 , et pag. 21 , 
linn. 37 ss.), nec ad iuste extollendas earum veras divitias spirituales 
et venerandas traditiones, necessarium est eas comparare Ecclesiae occi-
dentali, quasi haec esset una interlocutrix cum illis, proinde ac si Eccle­
siae orientales catholicae in margine existant ...6: hie modus procedendi 
certe non valde favet Oecumenismo. 

Schema igitur in genere, et cap. I l l in specie, debet necessario ap-
parere ut locutio procedens non quidem ab Ecclesia occidentali, sed ab 
Ecclesia catholica universali, occidentali simul et orientali. 

3. N. 18 sermo est de necessariis conditionibus ad unionem feli-
citer restaurandam, nihil seiunctis fratribus orientis « ultra imponendo 
quam necessaria » ...7, sed schema nihil dicit, nec in hoc capite nec alibi, 
de illis praeviis conditionibus omnino necessariis ad debellanda e via 
optatae unionis obstacula, inter quae máxime sunt duo onera quae sine 
necessitate imponuntur catholicis et seiunctis orientalibus, nempe re-
cens legislatio de necessitate formae ad validitatem matrimonii (quae 
usque ad annum 1949 non vigebat in oriente) et secundo? severa di­
sciplina de communicatione in Sacris. 

Parcite mihi, venerabiles Fratres, si (iterum dico quae ab aliquibus 
Patribus orientalibus et occidentalibus asserta fuerunt in hac venerabili 
aula) recursum facimus ad vestram benevolam et patientem caritatem, et 
pastoralem conscientiam collegialis « sollicitudinis omnium Ecclesia­
rum ». Secundum italicum adagium: « La lingua batte dove il dente 
dole » — lingua percutit dentem dolentem. Est quidem vulnus nostrum 
in exercitio muneris nostri pastoralis et oecumenici. 

Etenim ex una parte, innumerae mulieres catholicae, huius legis 
causa, extra Ecclesiam eiiciuntur et arcentur a sacramentis, cum magno 
detrimento spirituali ipsarum et familiae suae ...9; ex alia parte, inuti-
liter dilatatur fossa inter nos et fratres nostros seiunctos. In amicali 
conventu apud eximium virum ecclesiasticum altioris gradus Hierarchiae 
Armenae ... 1 0 seiunctae, cum sermo erat de agendis in Concilio dixerat 
nobis: « Unicum punctum quod nos ab invicem separat est Primatus 
Romani Pontificis; enixe rogamus vos, fratres carissimi, ut conamina fa-
ciatis ne alia puncta discordiae addantur et reciprocam fraternam amici-
tiam perturbent, ideoque valde speramus ut quaestio de forma matri­
monii, quae nos etiam tangit, citius solvatur in hoc Concilio ». Magna 
igitur hac de re in oriente est expectatio apud catholicos et fratres se­
iunctos. 

Quoad communicationem in Sacris, eo magis vehementer expecta-
batur a nobis orientalibus mitigado huius disciplinae, quod ipsa com-
missio de doctrina fidei et morum iam in priore schemate de Ecclesia 
in capite de Oecumenismo, cum debita cautela admiserat, exceptiones 
quasdam introducendo . . . u , ostendendo per hunc agendi modum nullam 
difíicultatem oriri in ordine dogmático, ex illa optata mitigatione; immo 
in determinatis adiunctis Ecclesia hoc modo ostenderet magnam cari­
tatem et pastoralem sollicitudinem erga fratres separatos orientales qui 
nostras ecclesias frequentant et aliquando sanctitatis vitae vehementi 

desiderio permod, profunda et sincera fide sacramenta Poenitentiae et 
Eucharistiae a nobis expostulant. Nonne et ipsi, per Baptismum Christo 
incorporati, aliquomodo membra Christi sunt et reverá indigent sacra­
mentis Poenitentiae et Eucharistiae ad vitam gratiae restaurandam et 
augendam, eamque contra peccati inclinationes roborandam? . . . n 

Relate vero ad sacramentalia, scil. ad preces, loca sacra, fuñera et 
alia huiusmodi « in quibus, secundum verba prioris schematis de Ec­
clesia citati, ipsa doctrina unitatis Ecclesiae prohibitionem communica­
tionis de se non exigit », eo magis optamus mitigationem quod plures 
difficultates cum fratribus separatis, in vita pastorali et sociali, evane-
scerent in favorem caritatis oecumenicae. 

Concludendo liceat mihi humiliter petere: 
1. Ita recognoscatur cap. I l l , ut cum sermo sit de Ecclesiis orien­

talibus seiunctis, in maiori luce appareat munus Ecclesiarum orienta­
lium ... 1 3 intra ambitum 1 4 Ecclesiae universalis. 

2. Ad sternendam viam optatissimae 1 5 unionis et ad consulendum 
saluti animarum, recognoscatur recens legislatio de necessitate formae 
ad validitatem matrimonii pro orientalibus, quae in regionibus nostris 
magnum detrimentum attulit, et mitigetur severa disciplina communi­
cationis in Sacris, adhibitis debitis cautelis, ne filiis Ecclesiae et fratri­
bus nostris seiunctis « ultra imponentur quam necessaria ». Dixi. Gradas. 

In textu scrip to tradito: 1 liturgicis et spiritualibus. 2 luctuosam situa-
tionem quae apud nos recentiori tempore viget ubi tendentia est apud quosdam 
extendendi oecumenismum in ordine doctrinali, ad omnes coetus etiam ad pueros 
catholicos in scholis, ope unius catechismi intcrconfessionalis auctoritate Status 
omnibus impositi, cum máximo detrimento doctrinalis genuinae instructionis iu-
ventutis nostrae. 3 (dogmática). 4 Christo. 5 deest. 6 Ecclesiae 
occidentalis. 7 [Act. 15 , 2 8 ) . 8 deest. 9 et educationis prolis. 
1 0 (Gregorianae). 1 1 (cf. ibid., pp. 84 -85) . 1 2 Iam decretum S. Officii 
a. 1957 de sacramentis sub determinatis condicionibus dandis alumnis filiis « or­
thodoxorum » in scholis catholicis comprobat argumentum in favorem mitigatio-
nis. 1 3 catholicarum. 1 4 in ambitu. 1 5 deest. 

9 

R E V . M U S P. D. CHRISTOPHORUS BUTLER 
Praeses Congregationis Angliae O.S.B. 

Venerabiles Patres, 

Quae proponere audeo, ad pagg. 23 et 25 se referunt. 
1. Pag. 23 . Hie liceat mihi assentire eis qui putant specialem ali­

quam mentionem faciendam esse de communione Anglicana tam late 

per mundum diffusa, antiquitad patristicae per eruditos suos tam de­
vota, de motu oecumenico iam per tot annos tam praeclare merita. 
Secretariatui pro unitate hoc punctum enixe commendo, praesertim 
cum multi Anglicani sentiant se non recte simpliciter1 cum Prote-
stantibus connumeran? 

In hac autem pag. 23 , bis nominantur, secundum litteram, com­
munitates saec. xvi exortae (vide titulum huius partis capituli et lin. 13). 
Iamvero, quanquam decretum nostrum catholicos primarie alloquitur 
et nos non dubium habemus communitates separatas reduplicative ut 
tales initium ducere ab origine separationis, tamen decretum hoc, si 
promulgetur, fiet publici iuris; et talis locutio non est quominus of-
fendat aliquos a fratribus nostris, qui continuitatem cum anteactis Ec­
clesiae saeculis sibi propugnant. Ideo suadeo ut, cum dialogus debeat 
incipere a veritatibus utrimque agnitis, substituatur pro verbo « exo-
riri » verbum « separan », scil. ut legatur pro titulo « De Communita­
tibus inde a saec. xvi vel tardius separatis »; et textus ad lin. 13 sit: 
« saec. xvi vel tardius a nobis separatae sunt ». 

2. Assentior sententiae quod non debemus dicere videri linn. 16 ss. 
huius paginae,1 quod hae communitates ad negationem mediationis es-
sentialis Ecclesiae pervenerunt. Si generalem formam clausulae retiñere 
visum fuerit, saltern inseratur ad lin. 17, post verbum « ut », verba 
« aliquoties etiam » — « aliquoties etiam ».4 

3. Ad pag. 25. lam valde miror quod exc.mus episcopus aux. 
Sydneyensis, amicissimus mihi, videtur putare quod, respectu oecume­
nismi habito, nos catholici possumus primum quidem ad tribunal Paeni-
tentiae secreto accederé, ac tunc audacter cum pharisaeo in parabola 
stare, relicta fratribus a nobis seiunctis salutífera statione cum publi-
cano aperte confitente peccata sua! Ipsa historia motus oecumenici nos 
docet quod publica et sincera admissio propriorum peccatorum, non qui­
dem Ecclesiae, sed membrorum communitatum vel Ecclesiae, est pri­
mum punctum in aemulatione spirituali. Nescio utrum rumor et historia 
status populi christiani in Europa in saec. XVI usque ad hue ad Austra-
liam venerit, sed facta admissa sunt ab eruditis catholicis qui rem stu-
duerunt. Et valde necessarium est ut nos non videmur tegere peccata 
quae vel ad separationem adiuvarv.nt, vel separationes iam facías susti-
nuerunt? 

Ideo 6 mihi videtur Concilium deberé in hoc decreto se publice as-
sociare verbis Summi Pontificis, quibus veniam a fratribus nostris ...7 

humiliter petiit si nos catholici peccavimus in hac unitatis quaestione. 
Si igitur emendatio iam secretario tradita pro cap. I I —- sed proh dolor! 
non in Concilio enuntiata 8 — non acceptabitur, tunc propono ut pag. 25 , 

lin. 11, n. 24 sic incipiatur: « Dum igitur, una cum fratribus a nobis 
seiunctis, peccata deploramus, sive a catholicis sive ab aliis commissa, 
per quae ad separationes deventum est vel quae separationem prolon-
gaverunt et prolongant, nunc autem fidenter oculos ad futura conver-
timus etc. ... ». Haec vel similia verba humiliter propono. Dixi. 

In textu scripto tradito: 1 deest. 2 annumerari. 3 deest. 4 deest. 
5 deest. 6 3 . (quod quidem dixi in sermone de cap. II conscripto, sed proh 
dolor! non pronuntiato). 7 seiunctis. 8 deest. 

[Subscripserunt etiam] Basilius Niederberger, s. g. Congr. Helvet. O.S.B.; 
Ioachim Ammann, O.S.B. ep. tit.; los. F. Cornelis, arch. Elisabethapolitanus; 
Gilbert Hess, O.S.B., s. g. Congr. Helv.-Am. O.S.B.; Walter Coggin, O.S.B. AN 
Belmont Abbey. 

Moderator: Exc.mus D. Benedictus Printesis renunciavit iuri lo­
quendi. 

10 

E X C . M U S P. D. IGNATIUS ZIADÉ 
Archiepiscopus Berytensis Maronitarum 

Venerabiles Patres, Fratres dilectissimi, 

Cum pars I cap. I l l , quae de Ecclesiis orientalibus tractat, optima 
aestimanda sit, liceat mihi tantum tres breves notationes proponere 
ad eam perficiendam. 

1. Nostro schemate ad instruendos catholicos destinato, neminem 
effugiet mentio pluralis « Ecclesiarum orientalium ». Hoc plurale bre-
viter explanan possit: 

a) quoad identitatem harum Ecclesiarum: praeter byzantinos, 
magis cognitos apud latinos, habentur etiam armeni, syri occidentales 
necnon orientales, copti et aethiopi, quorum Observatores cum ingenti 
gaudio salutemus ibi praesentes; 

b) quoad earum profundam significationem pro oecumenismo, 
i. e.: semper habetur in Ecclesia pluralitas traditionum quae, de uno 
eodemque motu Spiritus Sancti germinans, magis ac magis increscit ac 
fructificat, ut, dum produxerit fructus, adveniat messis unitatis Non 
raro enim audimus loqui de dualitate, occidentali nempe et orientali, 
et proinde ad oppositionem aut ad facilem comparationem pervenimus. 
Dualitas inclinationem mentis exprimit, sed Ecclesia pulchrior est quam 
dualitas. Ecclesia pluralis est in unitate quia multiformis sapientiae Dei 
splendor est. 

2. Traditio syro-antiochena in specie, cui Ecclesia mea omnia de­
bet et cuius cognitio denuo paulatim disseminatur in Ecclesia universali, 
próxima est spiritus Evangelii per expressionem suam valde concretam, 
per decursum anni liturgici ad mentem historiae salutis, denique per 
traditionem spiritualem paenitentiae, dulcedinis fraternae, quietudinis 
cordis et expectationis adventus Domini. Hae quatuor indoles, biblica, 
litúrgica, mystica et eschatologica, migraverunt diverso modo ad latinos 
iam a saec. n, ad byzantinos praesertim per Ioannem Chrysostomum, 
sed máxime ad evangelizandam Asiam profundam et Indiam usque ad 
Cinam} 

3. Actuaiitas fecunda huius traditionis pro unitate pleniori saltern 
sub duplici aspectu apparet: 

a) quoad missionem. Pauci sciunt fortasse quod Ecclesia syriaca 
orientalis fuit ardenter missionalis simul ac martyr ignota per decern 
saecula medii aevi in tota Asia. Anno 1288, « Catholicos » huius Eccle­
siae erat ciñese3 quamvis in Bagdad electus sit, et nuntios Romam mit-
tit quorum dux est monachus cinesus} Ad hoc mirabile catholicitatis 
exemplum hodie nondum pervenimus. Sed huius significado adhuc va­
let, turn pro evangelizatione totius Asiae, turn pro accessu populorum 
Medii Orientis ad veram Christi agnitionem; 

b) quoad vitam monasticam. Spiritualitas syriaca, magis monástica, 
de qua semper nutriti sunt spirituales byzantini, fons fuit ac methodus 
motus missionalis in Asia. Successus hodiernus vitae monasticae syria-
cae in India id confirmat: paupertas evangélica, non tantum externa, 
sed etiam in dulcedine ac simplicitate cordis solum est « bonum nun-
tium » quo Christus annuntiatur pauperibus. 

Conclusio. Pluralitas traditionum interior est mysterio unitatis. Ali­
qui Patres conciliares Congolenses in Africa, in interventione oraliter 
non expressa •— proh dolor! — in hac aula, insistunt super necessi­
tatem pluralismi traditionum pro missione Ecclesiae. Per hanc viam 
Oecumenismus intime connectitur cum nova exploratione maiorum tra­
ditionum, quas omnes denuo ac melius vivere debemus. Pluries audi-
vimus in aula loqui de connexione Unitatis et missionis Ecclesiae, sed 
addendum est quod ista connexio in traditione ipsa invenitur. Oecume­
nismus nos attrahit ad vivendam plenitudinem traditionis qua Spiritus 
Sanctus, Verbum Dei ubique seminans, per incrementum missionis ad 
messem unitatis omnes homines congregat. Dixi. 

In textu scripto tradito: 1 (cf. Mc. 4 , 26 -29 ) . 2 Sires (Cinam). 3 se-
ricus est (ciñese). 4 sericus. 

Animadversio addita: 

Proponitur additio sequens pag. 20, lin. 11: « Ecclesia in oriente per diversas 
traditiones increvit, scil. byzantina, armena, syriaca occidentalis ac orientalis, copta 
et aethiopica. Ecclesia enim pluralis est in unitate quia multiformis sapientiae Dei 
splendor est. Itaque motus oecumenismi omnes christifideles attrahit ad plenitu-
dinem traditionis vivendam qua Spiritus Sanctus, Verbum Dei ubique seminans, 
per incrementum missionis ad messem unitatis omnes homines congregat ». 

11 

E X C . M U S P. D. LEO D'MELLO 
Episcopus Ajmerensis et Jaipurensis 

Em.mi Praesides Moderatoresque, carissimi Fratres, patientis-
simi Observatores et Auditores, 

Deus vult omnes homines salvos fieri et ad agnitionem veritatis ve­
nire; Christus Dominus fundavit unam Ecclesiam, vehementer deside-
rat, ut sit unum ovile et unus Pastor et ardenter oravit ut omnes unum 
sint. 

Equidem, omnes nos unum sumus, in et per unum baptisma, in una 
fide in Dominum nostrum Iesum Christum et in uno nomine christia­
norum gloriamur. 

Summus Pontifex Ioannes XXII I , piae recordationis, unum ex fini-
bus Concilii Vaticani I I proposuit: promotionem unitatis christiano­
rum. Papa Paulus V I , feliciter regnans, eundem finem prosequitur. Ad 
hunc finem — unitatis christianorum — totum schema Oecumenismi 
ordinatur. Et per totam hebdomadam et amplius? super hoc schemate 
sermones arden tes fecimus, longasque meditationes prosecuti sumus, 
hac unica intentione, ut hunc motum Oecumenismi, hoc ardens desi-
derium unitatis foveamus in nobismetipsis, in nostris fidelibus, in fra­
tribus seiunctis, et in toto mundo. 

Nunc ergo humiliter propono aliquam parvulam et — puto — prac-
ticam conclusionem totius huius conatus nostri. Conclusio quae humili 
meo iudicio, puto, erit fortissimum argumentum et efficax incipiens 
implementum totius huius rei, i. e. motionis oecumenicae. 

Cur non omnes nos, Patres conciliares, qui sumus ex toto orbe 
terrarum, ex oriente et occidente, una simul cum Observatoribus et 
Auditoribus, qui sunt ex varus confessionibus, ex omni tribu et po­
pulo, ex omni lingua et natione, — quaeso: cur non omnes nos in uno 
Spiritu hie congregan, in hac S. Petri Basilica, in hoc centro unitatis —, 
dico: cur non omnes nos uno corde et ore profiteamur et recitemus pul-

cherrimam illam orationem quae turn a nobis turn a fratribus seiunctis 
recitatur unoquoque anno in hebdómada illa « octavae unitatis » dicta 
(« Church unity octave », anglice 2 ) , et ad hanc etiam adiungemus do-
minicam illam orationem « Pater noster », quam Summus Pontifex 
Paulus VI nuper cum Observatoribus recitavit? 

Haec erit expressio sincera et efficax universalis desiderii unitatis. 
Haec erit exemplum magnum nostris fidelibus et haec erit, ut puto, 
magnifica et grata conclusio huius schematis et sessionis secundae Con­
cilii Vaticani I I . Quod faxit Deus! Gratias. Dixi. 

In textu scrip to tradito: 1 deest. 2 deest. 

Moderator: Loquatur exc.mus D. Andreas Roborecki. Et interim 
omnes Patres conciliares humanissime rogantur ut velint ad sua loca 
rediré, cum iam simus in limine huius congregationis generalis. 

12 

E X C . M U S P. D. ANDREAS ROBORECKI 
Episcopus Saskatoonensis Ucrainorum 

Venerabiles Patres conciliares, 

Quasdam adnotationes habeo circa n. 18, lin. 23} Hie numerus 
nimis generaba continere videtur. In eo tamen maximi momenti est af-
firmatio, quod hodierno die toto corde et animo tendere oportet ad tol-
lendum parietem, qui post Concilium Florentinum denuo interpositus 
est. Hoc cor et animum imprimis nos ipsi fratribus separatis ostendere 
debemus, omnem ansam suspicioni nostra activitate unionistica amo-
vendo et sinceritatem factis eis ostendendo. Quaedam tantum huius-
modi facta indicabo: 

1. Fratres separati orientales addictissimi sunt eorum disciplinae 
conservandae. Synodalismus Ecclesiae primitivae est eorum idea prin­
cipalis. Primatus Romani Pontificis non est iam difficultas principalis 
unionis, sed modus eum exercendi vel potius, uti ipsi vocant, centra­
lísimas Ecclesiae catholicae ad minutissima devolutus. In Ecclesia pri­
mitiva Romanus Pontifex raro se in causas orientalium intromittebat, 
et hoc saltern per mille annos unionis Ecclesiae non erat contra ius 
divinum nec contra Evangelium. Cur hodie — interrogant — hoc esset 
contra ius divinum? 

2. Iidem fratres separati timore afficiuntur, ne paulatim in ritum 

latinum trahantur et sub hoc respectu ipsi etiam nos, catholicos orien­
tales, aspiciunt, videlicet quomodo a fratribus nostris latinis tracte-
mur. Ideoque omnia illa evitare debemus, quae ipsis ansam praeberent 
suspicioni. Proh dolor tamen plura adhuc sunt, saltern quibusdam in 
regionibus, desiderata hac in re. Adsunt adhuc et sacerdotes et sórores 
religiosae, qui óptimas nostras familias ad ritum latinum trahunt. Haec 
facta sunt concreta, quae tamen amplius repeti non deberent. 

3. In actione unionistica immediatum contactum et conversatio-
nem cum fratribus separatis illi habere debent, qui eorum indolem, hi-
storiam, mores, psychologiam,2 etc. etc., norunt et intelligunt. Ideoque 
demandetur haec activitas unionistica imprimis ipsis orientalibus. Nonne 
monstrum aliquod videatur, quod latini praeferantur in huiusmodi mis-
sione unionistica? Dixi. Gratias. 

In textu scripto tradito: 1 deest. 2 deest. 

Moderator: Venerabiles Patres, sic explicit elenchus Patrum qui 
verba faceré petierant circa cap. I l l schematis de Oecumenismo. 

Nunc em.mus card. Augustinus Bea, praeses commissionis, verba 
conclusiva faveat faceré de universo schemate de Oecumenismo. 

E M . M U S P. D. AUGUSTINUS C A R D . BEA 

Venerabiles Patres conciliares, dilectissimi fratres Observato­
res et Auditores laid, 

Iam pervenimus ad finem huius sessionis et in particulari ad finem 
disceptationis trium priorum capitum schematis nostri de Oecumenismo 
propositi a nostro secretariatu ad unionem christianorum fovendam. 
Quid, concludendo,1 dicam nunc nisi quod ante omnia sincere enixas 
agamus gratias, primum quidem 2 Deo Optimo Maximo, et dein omni­
bus — omnibus 3 — venerabilibus Patribus qui contulerant ad hanc 
disceptationem.* Si quis forte hucusque ...5 opinionem de zelo et amore 
episcoporum Ecclesiae catholicae orbis universi pro christianorum uni­
tate minus rectam 6 habuerit, hac disceptatione omnino clare perspicere 
ac sibi persuadere potuit hunc zelum et hunc ardentem amorem in Ec­
clesia catholica tota 7 plene vigere. Iam ipsa suffragatio, qua priora tria 
capita schematis ...8, ut basis discussionis, morali fere unanimitate ad-
missa 9 sunt, hoc 1 0 luculentissime demonstravit. Ex eodem amore proce-
debant etiam multa illa quae ad schema melius reddendum prolata fue-

runt, et de quibus enixe gratias agimus.n Immo etiam dubia et criticae 
ipsa relate ad varia schematis puncta in disceptatione significata indica-
bant eundem amorem idemque 1 2 studium meliores quasque rationes 
inveniendi ad magnum illud desiderium Christi Domini ad efiectum per-
ducendum « ut omnes unum sint ». Quare omnibus vobis, venerabiles 
Patres, ex animo máximas gratias agimus.13 

Quae in discussione prolata fuerunt, a secretariatu nostro sollicite 
et diligenter examini subicientur. Ad hunc finem iam inde a fere duo-
bus mensibus in secretariatu subcommissiones creatae fuerunt. Ex pro-
positionibus in discussione factis, aliae in schema certe 1 4 cooptabuntur, 
aliae autem adhibebuntur in « Directorio Oecumenico » illo conficiendo, 
quod relator de his tribus capitibus, exc.mus D. arch. Martin, paratum 
iri iam praeannuntiavit. Eadem nostra 1 5 disceptatio in dies etiam ma­
gis magisque luculenter et lucide 1 6 id ad oculos demonstravit circum-
stantias et conditiones 1 7 in varus dioecesibus vel regionibus mundi18 

omnino diversas esse ac proinde principia generalia huius schematis 
— immo etiam plura quae in dicto Directorio habebuntur — accommo-
datione et prudenti applicatione ad circumstantias locorum et personarum 
indigere. Exsecutione enim materiali et, ut ita dicam, mechanica, si 
non crean tur pericula, saltem fructus actionis oecumenicae frustran 
poterunt. Unde repetere liceat, quae iam ante unam hebdomadam in 
hac aula dixi: motio oecumenica primario est ofEcium sacrorum pasto-
rum, uti omne officium evangelizandi et gregem dominicum pascendi. 
Ipsi motioni et actioni oecumenicae servatis principiis et normis essen-
tialibus solerter invigilare, earn prudenter dirigere, ad concretas condi­
tiones applicare et efficaciter stimulare debent. Qua in re certe multum 
adiutorium 1 9 accipere poterunt a nostro secretariatu unionis et a secre-
tariatibus particularibus20 in singulis dioecesibus sive regionibus vel 
etiam nationibus opportune erigendis, ut iam alias dixi.21 

Remanserunt autem duo ultima capita schematis, quae non iam po-
tuerunt tractari idque ob defectum temporis, non ob ullam aliam ratio­
nem — non ob ullam aliam rationem22 Omnes sane 2 3 dolemus quod non 
licuit etiam horum capitum disceptationem saltem aliquomodo praeli-
bare™ Ita enim secretariatus noster maiorem lucem accepisset ad utrum-
que caput definitiva redactione perficiendum. Tamen, postquam res ita 
facta est, sincere persuasum habeo etiam hoc factum non paucas utilitates 
afierre. Primo intuitu utique interrogan posset: nonne saltem suffra-
gatio fieri poterat ad capita haec ut basim discussionis admittenda? Ad 
hanc quaestionem aliquis fortasse 25 affirmative responderé vellet.26 Puto 
tamen nos omnino 2 7 gratos esse deberé venerabilibus Patribus modera-
toribus, quod abundantem facultatem dare voluerunt loquendi de tribus 

capitibus fundamentalibus, ne periculum crearetur quominus dici possit 
factam esse suffragationem praecipitatam et praeproperam 2 8 de illis tri­
bus et de his duobus capitibus, quae quidem duo ultima capita 2 9 omnino 
res satis difficiles continent, ut ipsa disceptatio iam ostendit,30 aliquid 
novi afferunt et maximi momenti sunt pro vita et actione Ecclesiae his 
nostris temporibus. Praestat igitur, mea humili sentential omnia sine 
praecipitatione, sereno et tranquillo animo iterum iterumque meditad 
et perpendere, ut in próxima Concilii sessione matura disceptatione 
tractentur et iudicentur. Valet hie antiquum illud dictum « Quod dif-
fertur non aufertur ». 

Quaestiones igitur in his duobus ultimis capitibus, TV et V, 3 2 trac-
tatae his sequentibus mensibus vestro studio, ves tro 3 3 examini, vene­
rabiles Patres, concreditae manent. Disceptatio, quam hie peragere non 
licuit, in próxima Concilii sessione habebitur et his proximis mensibus 
rite parabitur. Quare praeses secretariatus unionis omnes venerabiles 
Patres 3 4 enixe rogat ut, non obstantibus permultis illis negotiis, quae 
unumquemque vestrum 3 5 in dioecesim redeuntem forte 3 6 obruent, ca­
pita haec attento subiciant examini et secretariatui generali Concilii, 
usque ad 31 diem ianuarii, suas propositiones, suas emendationes?1 sive 
de ipsa materia quam continent ilia capita™ sive de loco unicuique as-
signando, significare velint. Secretariatus autem noster ex sua parte 
turn ea quae iam hie in aula dicta sunt, turn ea quae scripto accipiet, 
diligenter examinabit et in praesentatione horum duorum capitum au-
tumno 3 9 disceptanda proponet, ut tandem id obtineatur quod ad maius 
Dei servitium et animarum omnium 4 0 bonum efficacius conferet. 

Concludo. Anno elapso Summus Pontifex Ioannes XXII I , veneratae 
memoriae, laboribus primae sessionis Concilii finem imponens, illorum 
fere dubio occurrebat, qui ...4 1 forte autumarentn fructus laborum illius 
sessionis valde exiguos esse et minime responderé magnae christifidelium 
et mundi exspectationi. Cui dubio Summus Pontifex ut fructum maxi­
mum et máxime pretiosum ipsum fraternum episcoporum de summis 43 

Ecclesiae et nostri temporis quaestionibus colloquium opponebat ...4 4 

Minime haesito hoc etiam de hac sessione et, id quod mea peculiariter 
interest, de disceptatione de Oecumenismo afErmare. Nam sincera et 
aperta ilia de multiplicibus problematibus oecumenicis 4 5 collocutio quam 
habuimus vel, ut ita46 dicerem, dialogus, pro Ecclesia sine dubio má­
xime fructuosa erit!'1 Cuius quidem dialogi conclusiones nonnisi suo tem­
pore atramento in carta scribentur, sed iure confidere licet eas iam in 
mente et corde successorum apostolorum hie in Spiritu Sancto congrega-
torum iam nunc exstare. Quodammodo dici posset episcopatui Ecclesiae 
catholicae per ineffabilem Dei gratiam eodem 4 8 fere modo quo factum 

est discípulo « quem diligebat Iesus », permissum fuisse ut49 supra 
pectus Divini Redemptoris auscultaret ilia verba quae ex ipsius Corde 
procedebant50: « R o g o . . . ut omnes unum sint, sicut tu, Pater, in me, 
et ego in te, ut et ipsi in nobis unum sint; ut credat mundus quia tu 
me misisti » ...5 1 

In textu scripto tradito: 1 deest. 2 ante omnia. 3 deest. 4 deest. 
5 aliam. 6 deest. 7 deest. 8 — etsi inde ab initio etiam ipsis mem-
bris secretariatus clarum esset, schema in pluribus perfici posse et deberé — . 
9 acceptata. 1 0 hunc zelum. 1 1 deest. 1 2 et. 1 3 corde máximas 
ago gratias. 1 4 deest. 1 5 deest. 1 6 deest. 1 7 deest. 1 8 deest. 
1 9 adiutorii. 2 0 sive. 2 1 deest. 2 2 deest. 2 3 deest. 2 4 praegu-
stare. 2 5 forte. 2 6 posset. 2 7 deest. 2 8 deest. 2 9 deest. 
3 0 tractant. 3 1 Decet igitur. 3 2 deest. 3 3 et. 3 4 omnes. 3 5 deest. 
3 6 fere. 3 7 correctiones. 3 8 utriusque capitis. 3 9 deest. 4 0 deest. 

4 1 scilicet. 4 2 autumare potuisset. 4 3 maximis. 4 4 (cf. L'Osservatore 
Romano, 11-12 die. 1962 , pag. 1). 4 5 problematis oecumenici. 4 6 quasi. 
4 7 est. 4 8 misericordiam eo. 4 9 deest. 5 0 (cf. Io. 13 , 2 3 - 2 5 ) recum-
bere et palpitationem auscultare divini eius Cordis, e quo enixa ilia precatio 
sacerdotalis prodiit. 5 1 Effectus huius insignis doni iam indelebiliter Spiritu 
Dei vivi inscripti sunt in vita Ecclesiae, et proinde sine dubio fructum ferent 
« s u o tempore ». Inde puto nos omnes, venerabiles Patres, toto corde Patri 
luminum a quo « omne datum optimum et donum perfectum (cf. lac. 1 , 17 ) 
descendit, grates referre deberé pro hac disceptatione de rationibus et modis 
unitatem christianorum promovendi. 

Moderator: Gratias, em.me Pater! Nunc exc.mus D. Franciscus 
Hengsbach, ep. Essendiensis in Germania, brevissimam faciet relatio-
nem circa schema de apostolatu laicorum. Notum est vobis, venerabiles 
Patres, quod istud schema erat etiam praesentandum in ista periodo 
Concilii Oecumenici. Non fuit tamen possibile propter defectum tempo-
ris. Audiatis — velitis audire — brevissimam relationem de isto sche­
mate, ut annunciavi. 

RELATIO 

E X C . M I P. D. FRANCISCI HENGSBACH 
Episcopi Essendiensis 

Venerabiles Patres et Fratres, 

Initio huius sessionis Concilii spes nos arrisit, in ea schema de lai­
corum apostolatu disputatum iri. Relatio ad earn introducendam in no­
stra commissione praeparata iam erat. Cum tamen haec spes nos fefel-
lerit, optatam saltern libenter amplectimur facultatem, breviorem vel 

brevissimum 1 vobis exponendi conspectum eorum, quae vobis facilius 
permittent satisfacere alicui desiderio in fine huius relationis proponendo. 

Pauca dicam de genesi nostri schematis, summarie percurram quae 
in eo continentur, concludo cum responso ad quaestionem, quanam 
via, examinatis emendationibus et ad commissionem iam delatis et 
adhuc deferendis, schema ulterius perfici possit. 

1. De genesi. Schema nostrum in genesi sua, quae ad meliorem eius 
intellectum respicienda est, duas periodos percurrit, alteram in com-
missione praeparatoria, alteram in ipsa conciliari. Ex voto commissio-
nis antepraeparatoriae, tres subcommissiones conditae sunt, quarum 
prima de principiis generalibus et de formis ad regnum Dei directe 
promovendum2 egit, secunda de apostolatu laicorum in actione cari­
tativa, tertia in actione ad christiane informandum ordinem temporalem. 
Divisio laboris ita instituta adhuc apparet in divisione ipsius schematis, 
quod continet partem generalem et specialem. Haec iterum subdividi-
tur in tres títulos: de apostolatu laicorum ad directe promovendum re­
gnum Dei; de apostolatu laicorum in actione caritativa; et de apostolatu 
laicorum in temporali ordine exercito. 

Si inter se comparantur prima redactio praeparatoriae commissionis 
et altera commissionis conciliaris, hae essentialiores differentiae appa­
rent: in forma praeiacente textus reductus est ad quartam fere partem 
anterioris. Introductio doctrinalis remissa est ad constitutionem dogma-
ticam de Ecclesia. Maior pars textus prioris relinquitur alicui commis-
sioni postconciliari ad elaborandum aliquod Directorium « De forma-
tione laicorum ad apostolatum ». Praeparatur insuper a commissione 
aliquis appendix, continens vota pro futura Codicis Iuris Canonici revi-
sione, ius laicorum quod attinet. Aliqua pars schematis, quae in specie 
egit de apostolatu laicorum in actione sociali Ecclesiae, transmissa est 
commissioni mixtae, quae praeparat schema XVII , quod inscribitur 
« De praesentia activa Ecclesiae in hodierno mundo aedificando ». Laici 
ad schema nostrum praeparandum varus modis cooperare potuerunt, sed 
nondum in ea mensura, in qua nunc, ut periti, contribuere valent ad 
illud perficiendum. 

2. Quaenam in schemate continentur? 
In parte generali. a) Datur, tam in genere quam in specie, conspec­

tus quidam variarum formarum apostolatus laicorum, tam ab omnibus 
et singulis, quam consociato modo exercendi. 

b) Sermo fit de recto ordine apostolatus. Attenditur et eius rela-
tio varia ad hierarchiam et eius coordinatio in varus ambitibus, libera 
cooperatione necnon aptis institutis promovenda. Principium libertatis 
et unitatis, ratione boni communis, inter se componuntur. 

c) Indicantur peculiares quaedam sollicitudines Ecclesiae circa 
apostolatum laicorum in praesentibus vitae condicionibus et aliqui campi 
specialiter commendantur. 

d) Principia statuuntur pro formatione laicorum ad apostolatum. 
In parte speciali. Principia quae ita in genere expósita sunt, appli-

cantur ad tres enumeratos modos apostolatus. 
a) In apostolatu ad regnum Dei directe promovendum, praeter 

apostolatum in varus Ecclesiae communitatibus (paroecia, dioecesi, na-
tione, universali Ecclesia) agitur imprimis de Actione Catholica. 

b) Distinctiores exhiben tur normae directivae, quae cooperationi 
laicorum in distinctis modis actionis respondent, nempe ad directe pro-
vehendum regnum Dei, actionis caritativae et actionis socialis. 

c) Distinctae normae directivae etiam proponuntur pro relatione 
huius apostolatus ad hierarchiam. 

d) Distinctae deinde normae directivae pro formatione laico­
rum ad hunc apostolatum. 

3. Et ultimo? Non facile erat, in tanta varietate apostolatus in di­
versis regionibus mundi et diversis campis, in tanta differentia votorum 
episcoporum, invenire mediam viam, quae, in quantum hoc possibile 
est, exspectationibus omnium satisfaceret. Ex hac difHcultate, quae adhuc 
augetur ex multis controversiis doctrinalibus hac in re, et ex novitate 
rei tractandae in Concilio, intelligitur methodus magis empirica et 
immediate ad fines pastorales directa, quam elegit commissio. 

Imperfectiones nostri schematis ipsam commissionem non fugiunt. 
Explicantur saltern quaedam ex vulneribus, quae schema passus est in 
sua genesi. 

Gratias máximas agimus illis Patribus et conferentiis episcoporum, 
qui nobis emendationes suas iam miserunt. Quas emendationes com­
missio, durante hac Sessione, iam atiente examinavit. Rationem habebi-
mus horum propositorum in ulteriore labore. 

Certe textus notabiliter adhuc abbreviari potest, potest reddi ad for-
mam clariorem et simpliciorem; repetitiones adhuc exstantes eliminari 
poterunt. Post disputationem circa caput « De laicis » in schemate de Ec­
clesia et post vestras emendationes, modus dicendi etiam magis synthe-
ticus reddi poterit. 

Venerabiles Patres! Ut quam primum ad totum textum reforman-
dum accederé possimus, a vobis petimus, ut commissioni nostrae usque 
ad diem 15 ianuarii anni sequentis per secretariatum generalem omnes 
vestras adnotationes et emendationes, nondum ad nos missas, commu-
nicetis. Omnibus deinde diligentissime examinatis, ratione habita etiam 
eorum, quae praeparantur in schemate de Ecclesia et de activa prae-

sentia eius in hodierno mundo aedificando, adiuti a peritis laicis, textum 
emendatum et perpolitum tempestive ante proximam sessionem con-
ciliarem praeparabimus et vobis communicabimus. 

Faxit Deus, ut commune nobis impositum opus tandem in tertia 
sessione ad optatissimum exitum adducatur! Dixi. Gratias. 

In textu scripto tradito: 1 deest. 2 promovendis. 3 deest. 

Moderator: Gratias, exc.me Pater! Nunc exc.mus D. secretarius 
generalis habet quasdam communicationes faciendas. 

Secretarius generalis: Assignatores locorum coram admittentur a 
Summo Pontífice, simul cum secretariis Patrum conciliarium, crastina 
hora 19, una cum secretariis. 

In caeremonia, quae crastina celebrabitur, Patres induent habitum 
quem hodie habent. In sessione publica vero, prout dictum est, induent 
vel pluviale vel, si agitur de em.mis DD. cardinalibus, vestes proprii 
ordinis, cum mitra. Quidam postulaverunt hoc: ego debui repetere. Ce-
terum, haec omnia habentur in intimatione, quae iam distributa est, 
et invenitur etiam in L'Osservatore Romano. 

Sive crastina, sive feria IV, caeremonia incipiet hora nona, sed, 
praesertim feria quarta, ut iam dictum est, omnes Patres debent conve-
nire in loca sibi assignata saltem hora 8,30. Gratias. 

Moderator: Venerabiles Patres, cum in eo simus ut congregationes 
generales in hac secunda Sacri Concilii periodo claudamus, moderatores 
Deo imprimis atque Deiparae, una cum Patribus, gratias imo ex corde 
agunt ob tot collatas gratias acceptaque beneficia. Mentem deinde suam 
erga Summum Pontificem convertunt, qui paterno animo, Concilii la-
bores est prosecutus. Eique repetunt devotionis, gratitudinis et filialis 
obsequii sensus dum solemnia publicae sessionis, eo ipso praesidente et 
moderante, praestolantur. 

Em.mo consilio praesidentiae, consilio de coordinandis Concilii la-
boribus et commissionibus conciliaribus gratias agunt quod sua opera, 
sapientia et navitate, moderatorum haud semper leve onus gratius ef-
fecerint. 

Omnibus Patribus grates et plausus, grates egregiis peritis. Licet 
diversae prolatae sint sententiae, id ceterum libertas postulabat, caritas 
semper effulsit atque omnium desiderium ut veritas claresceret magis 
atque magis. 

Peculiares vero aestimationis et grati animi sensus placet Modera-
toribus exprimere exc.mis secretario generali et subsecretariis Concilii 

[plausus], una simul cum omnibus secretariatus officialibus et collabo-
ratoribus, pro immani et improbo quotidiano labore assidue, diligenter 
ac efficaciter praestito. 

Concludimus magnam nostram considerationem et admirationem 
pandendo Observatoribus dilectissimis atque carissimis Auditoribus lai-
cis [plausus]. 

Faxit Deus ut noster labor non sit inanis ante ipsum sed, quantum 
in nostra paucitate fecimus, in ipsius vergat gloriam, in decus atque 
splendorem S. Matris Ecclesiae omniumque bominum in bonum atque 
utilitatem! [Plausus]. 

Em.mus P . D. EUGENIUS card. T I S S E R A N T : Reponatur Sacrosanc-
tum Evangelium. 


